
CYNGOR CYMUNED LLANNOR
Cofnodion cyfarfod a gynhaliwyd Nos Fawrth 7fed Hydref 2025 am 6.30 o’r gloch yn Ganolfan Y Ffor.

01/10/25 Presennol: Yn y Gadair Shon Evans, Kit Ellis, Thomas Owen Williams, Owain H Jones, Richard M 
Williams, Richard Parry Hughes, Stanley Roberts, Y Cynghorydd Sirol Richard Glyn Roberts.

02/10/25 Ymddiheuriadau: Ceri Hughes, Steffan Jones, Sioned Huws, Dafydd Ll Lloyd, Gwyn Jones, Silyn 
Roberts, Y Cynghorydd Sirol Anwen Davies.

03/10/25 Datgan diddordeb: Dim

04/10/25 Cofnodion Cyfarfod a gynhaliwyd ar y 2ail o Fedi 2025.
Cyflwynwyd, cadarnhawyd ac arwyddwyd cofnodion cyfarfod y Cyngor a gynhaliwyd ar y dyddiad uchod, 
cynigwyd yn gywir gan Kit Ellis ac eiliwyd gan Richard Glyn Roberts.

05/10/25 Materion yn codi o’r cofnodion trwy ohebiaeth
a) E-bost Andrew Gregson, Uwch Beiriannydd Traffig – Cais gwaharddiad parcio Efailnewydd 

(gwybodaeth wedi ei anfon drwy e-bost).
b) E-bost Alys Lloyd Jones – Rhwydwaith Cynghorau Cymuned (gwybodaeth wedi ei anfon drwy e-bost).
c) E-bost Newyddlen GISDA, Pwllheli (gwybodaeth wedi ei anfon drwy e-bost).
ch) Datblygiad Tŷ’n Lôn, Y Ffor - Diweddariad.
d) Cyfyngiadau cyflymder ger Ysbyty Bryn Beryl – Diweddariad gan Y Cynghorydd Sirol Richard Glyn 

Roberts.
dd) Ymddiswyddiad Dafydd Ll Lloyd (Ward Y Ffor)

Penderfyniad: Eitem a - Cytunwyd i gefnogi’r cynnig i osod llinellau melyn dwbl yn y gofod parcio ger y siop
ac i’w hymestyn ymlaen heibio stad Parc yr Efail.  Eitem b & c - Derbyn y wybodaeth.  Eitem ch - Adroddodd 
y Clerc ei fod wedi anfon e-bost at Gynllunio Cadnant a Grŵp Cynefin yn nodi gwrthwynebiad i’r cynllun tai 
arfaethedig.  Eitem d - Adroddodd y Cynghorydd Richard Glyn Roberts ei fod wedi cael cyfarfod gyda 
swyddogion o wasanaeth traffig, Cyngor Gwynedd.  Mae cais wedi ei wneud i resymoli cyfyngiadau cyflymder
rhwng pen lôn Llwyndyrys a thref Pwllheli.  Mae cais hefyd i ostwng y cyflymder ger Ysbyty Bryn Beryl a bod
arwyddion “ysbyty” yn cael eu gosod i’r ddau gyfeiriad.  Eitem dd - Adroddodd y Clerc ei fod wedi derbyn 
galwad ffôn gan Dafydd Ll Lloyd yn cadarnhau ei benderfyniad i ymddiswyddo o’i sedd ar y Cyngor Cymuned
yn cynrychioli ward Y Ffor.  Diolchwyd i Dafydd am ei wasanaeth dros y blynyddoedd.  Cytunwyd i’r aelodau 
ystyried darpar olynydd i’r sedd wag.

06/10/25 Ceisiadau Cynllunio
Dim i law

07/10/25 Ceisiadau cynllunio wedi eu penderfynu arnynt gan Gyngor Gwynedd
a) C25/0518/40/DT: Cae’r Ffynnon, Efailnewydd – Estyniad un llawr ocr newydd – Caniatáu gydag amodau.
b) C25/0149/0181/40/AC: Ysgubor Mela, Llannor – Diwygio amod C19/0835/40/CR i ymestyn cyfnod 
gweithredu i ddwy flynedd ychwanegol er mwyn cyflwyno gwybodaeth i ryddhau amodau cyn cychwyn y 
gwaith – Caniatáu gydag amodau.
c) C25/0070/40/LL: Tŷ’r Gof, Y Ffor – Adnewyddu hawl C18/1114/40/LL 01.02.19 ar gyfer codi tŷ newydd i 
ddarparu llety anabl a mynedfa newydd – Caniatáu gydag amodau.
Penderfyniad: Derbyn y wybodaeth.
08/10/25 Rhaglen waith Cyngor Gwynedd

a) B4354 Rhwng Y Ffor a Rhosfawr – “hydro retexturing”.
b) Tim Tacluso yn ymweld â phentref Llannor yn ystod mis Hydref.

1  Clerc: Haydn Jones, Bryn y Felin, Penrallt, Pwllheli, LL53 5UE.  ffôn: 01758-614291



CYNGOR CYMUNED LLANNOR
Penderfyniad: Derbyn y wybodaeth.

09/10/25 Materion ariannol 
1. Cyfanswm Taliadau am fis Hydref 2025 £518.00
2. Costau Bancio hyd at 14.08.25 £1.60
3. Cyfrif Cyfredol Balans 15.09.25 £24,163.34
4. Llai Sieciau 2024/25 heb eu cyflwyno £929.60
5. Llai Sieciau 2025/26 heb eu cyflwyno £11,342.00
6. Arian wrth law yn y Cyfrif Cyfredol ar ôl taliadau £11,891.74
7. Balans yn y cyfrif cadw 03.09.25 £16,788.91

Penderfyniad: Eitem 1 – Talu.  Eitemau 2 i 7 – Derbyn y wybodaeth.

10/10/25 Cyngor Gwynedd.
a) E-bost Partneriaeth Natur – Cymunedau Gwyrdd Gwynedd (gwybodaeth wedi ei anfon drwy e-bost).
Penderfyniad: Cytunwyd i ymholi am syniadau ar gyfer cynlluniau ar gyfer Parc Mwynderau Abererch a phen 
pellaf y cae yn Efailnewydd.

11/10/25 Un Llais Cymru
Dim i law.

